
Pashupatasutram

பாஶுபதஸூத்ரம்

॥ ௐ ஶ்ரீஸச்சிதா³நந்தா³ய நம: ॥
அத²ஶ்ரீலகுலீஶக்ரு’தம் பாஶுபதஸூத்ரம் ।

ப்ரத²மோऽத்⁴யாய: ।

॥ பதா³ர்தோ²பந்யாஸ: ॥
அதா²த: பஶுபதே: பாஶுபதம் யோக³விதி⁴ம் வ்யாக்²யாஸ்யாம: ॥ 1.1 ॥
॥ ப⁴ஸ்மப்ரகரணம் ஏவம் யமப்ரகரணம் ॥
ப⁴ஸ்மநா த்ரிஷவணம் ஸ்நாயீத ॥ 1.2 ॥
ப⁴ஸ்மநி ஶயீத ॥ 1.3 ॥
அநுஸ்நாநம் ॥ 1.4 ॥
நிர்மால்யம் ॥ 1.5 ॥
லிங்க³தா⁴ரீ ॥ 1.6 ॥
ஆயதநவாஸீ ॥ 1.7 ॥
ஹஸிதகீ³தந்ரு’த்தடு³ண்டு³ங்காரநமஸ்காரஜப்யோபஹாரேணோபதிஷ்டே²த் ॥ 1.8 ॥
மஹாதே³வஸ்ய த³க்ஷிணாமூர்தே: ॥ 1.9 ॥
॥ ஆயதநப்ரகரணம் ॥
ஏகவாஸா: ॥ 1.10 ॥
அவாஸா வா ॥ 1.11 ॥
மூத்ரபுரீஷம் நாவேக்ஷேத்॥ 1.12 ॥
ஸ்த்ரீஶூத்³ரம் நாபி⁴பா⁴ஷேத்॥ 1.13 ॥

பாஶுபதஸூத்ரம்

யத்³யவேக்ஷேத்³யத்³யபி⁴பா⁴ஷேத் ॥ 1.14 ॥
உபஸ்ப்ரு’ஶ்ய ॥ 1.15 ॥
ப்ராணாயாமம் க்ரு’த்வா ॥ 1.16 ॥
ரௌத்³ரீம் கா³யத்ரீம் ப³ஹுரூபீம் வா ஜபேத் ॥ 1.17 ॥
அகலுஷமதே: ॥ 1.18 ॥
சரத: ॥ 1.19 ॥
ததோऽஸ்ய யோக:³ ப்ரவர்ததே ॥ 1.20 ॥
॥ ஆதி⁴காரிகம் ஐஶ்வர்யப்ரகரணம் ॥
த³ர்ஶநஶ்ரவணமநநவிஜ்ஞாநாநி சாஸ்ய ப்ரவர்தந்தே ॥ 1.21 ॥
ஸர்வஜ்ஞதா ॥ 1.22 ॥
மநோஜவித்வம் ॥ 1.23 ॥
காமரூபித்வம் ॥ 1.24 ॥
விகரண: ॥ 1.25 ॥
த⁴ர்மித்வம் ச ॥ 1.26 ॥
॥ ஷட்ஸூத்ரீப்ரகரணம் ॥
ஸர்வே சாஸ்ய வஶ்யா ப⁴வந்தி ॥ 1.27 ॥
ஸர்வேஷாம் சாவஶ்யோ ப⁴வதி ॥ 1.28 ॥
ஸர்வாம்ஶ்சாவிஶதி ॥ 1.29 ॥
ஸர்வேஷாம் சாநாவேஶ்யோ ப⁴வதி ॥ 1.30 ॥
ஸர்வே சாஸ்ய வத்⁴யா ப⁴வந்தி ॥ 1.31 ॥
ஸர்வேஷாம் சாவத்⁴யோ ப⁴வதி ॥ 1.32 ॥
॥ ஐஶ்வர்யநித்யத்வப்ரகரணம் ॥
அபீ⁴த: ॥ 1.33 ॥
அக்ஷய: ॥ 1.34 ॥

பாஶுபதஸூத்ரம்

அஜர: ॥ 1.35 ॥
அமர: ॥ 1.36 ॥
ஸர்வத்ர சாப்ரதிஹதக³திர்ப⁴வதி ॥ 1.37 ॥
இத்யேதைர்கு³ணைர்யுக்தோ ப⁴க³வதோ மஹாதே³வஸ்ய மஹாக³ணபதிர்ப⁴வதி ॥ 1.38

॥
॥ ஸத்³யோऽஜாதமந்த்ரப்ரகரணம் ॥
அத்ரேத³ம் ப்³ரஹ்ம ஜபேத் ॥ 1.39 ॥
ஸத்³யோऽஜாதம் ப்ரபத்³யாமி ॥ 1.40 ॥
ஸத்³யோऽஜாதாய வை நம: ॥ 1.41 ॥
ப⁴வே ப⁴வே நாதிப⁴வே ॥ 1.42 ॥
ப⁴ஜஸ்வ மாம் ॥ 1.43 ॥
ப⁴வோத்³ப⁴வ: ॥ 1.44 ॥

த்³விதீயோऽத்⁴யாய: ।

॥ ஆதி⁴காரிகம் கார்யகாரணப்ரகரணம் ॥
வாம: ॥ 2.1 ॥
தே³வஸ்ய ॥ 2.2 ॥
ஜ்யேஷ்ட²ஸ்ய ॥ 2.3 ॥
ருத்³ரஸ்ய ॥ 2.4 ॥
கலிதாஸநம் ॥ 2.5 ॥
ஸார்வகாமிக இத்யாசக்ஷதே ॥ 2.6 ॥
॥ ஆநுஷங்க³கம் கார்யகாரணப்ரகரணம் ॥
அமங்க³ளம் சாத்ர மங்க³ளம் ப⁴வதி ॥ 2.7 ॥
அபஸவ்யம் ச ப்ரத³க்ஷிணம் ॥ 2.8 ॥
தஸ்மாது³ப⁴யதா² யஷ்டவ்ய: ॥ 2.9 ॥

தே³வவத்பித்ரு’வச்ச ॥ 2.10 ॥
உப⁴யம் து ருத்³ரே தே³வா: பிதரஶ்ச ॥ 2.11 ॥
॥ சர்யாப்ரகரணம் ॥
ஹர்ஷாப்ரமாதீ³ ॥ 2.12 ॥
சர்யாயாம் சர்யாயாம் ॥ 2.13 ॥
மாஹாத்ம்யமவாப்நோதி ॥ 2.14 ॥
அதித³த்தமதீஷ்டம் ॥ 2.15 ॥
அதிதப்தம் தபஸ்ததா² ॥ 2.16 ॥
அத்யாக³திம் க³மயதே ॥ 2.17 ॥
தஸ்மாத் ॥ 2.18 ॥
பூ⁴யஸ்தபஶ்சரேத் ॥ 2.19 ॥
நாந்யப⁴க்திஸ்து ஶங்கரே ॥ 2.20 ॥
॥ வாமதே³வமந்த்ரப்ரகரணம் ॥
அத்ரேத³ம் ப்³ரஹ்ம ஜபேத் ॥ 2.21 ॥
வாமதே³வாய நமோ ஜ்யேஷ்டா²ய நமோ ருத்³ராய நம: ॥ 2.22 ॥
காலாய நம: ॥ 2.23 ॥
கலவிகரணாய நம: ॥ 2.24 ॥
ப³லப்ரமத²நாய நம: ॥ 2.25 ॥
ஸர்வபூ⁴தத³மநாய நம: ॥ 2.26 ॥
மநோऽமநாய நம: ॥ 2.27 ॥

த்ரு’தீயோऽத்⁴யாய: ।

॥ விதி⁴ப்ரகரணம் ॥
அவ்யக்தலிங்கீ³ ॥ 3.1 ॥

பாஶுபதஸூத்ரம்

வ்யக்தாசார: ॥ 3.2 ॥
அவமத: ॥ 3.3 ॥
ஸர்வபூ⁴தேஷு ॥ 3.4 ॥
பரிபூ⁴யமாநஶ்சரேத் ॥ 3.5 ॥
அபஹதபாப்மா ॥ 3.6 ॥
பரேஷாம் பரிவாதா³த் ॥ 3.7 ॥
பாபம் ச தேப்⁴யோ த³தா³தி ॥ 3.8 ॥
ஸுக்ரு’தம் ச தேஷாமாத³த்தே ॥ 3.9 ॥
தஸ்மாத் ॥ 3.10 ॥
ப்ரேதவச்சரேத் ॥ 3.11 ॥
க்ராதே²த வா ॥ 3.12 ॥
ஸ்பந்தே³த வா ॥ 3.13 ॥
மண்டேத வா ॥ 3.14 ॥ (மந்தே³த வா)
ஶ‍்ரு’ங்கா³ரேத வா ॥ 3.15 ॥
அபிதத்குர்யாத் ॥ 3.16 ॥
அபிதத்³பா⁴ஷேத் ॥ 3.17 ॥
யேந பரிப⁴வம் க³ச்சே²த் ॥ 3.18 ॥
பரிபூ⁴யமாநோ ஹி வித்³வாந்க்ரு’த்ஸ்நதபா ப⁴வதி ॥ 3.19 ॥
॥ அகோ⁴ரமந்த்ரப்ரகரணம் ॥
அத்ரேத³ம் ப்³ரஹ்ம ஜபேத் ॥ 3.20 ॥
அகோ⁴ரேப்⁴ய: ॥ 3.21 ॥
அத² கோ⁴ரேப்⁴ய: ॥ 3.22 ॥
கோ⁴ரகோ⁴ரதரேப்⁴யஶ்ச ॥ 3.23 ॥
ஸர்வேப்⁴ய: ॥ 3.24 ॥

ஶர்வஸர்வேப்⁴ய: ॥ 3.25 ॥
நமஸ்தே அஸ்து ருத்³ரரூபேப்⁴ய: ॥ 3.26 ॥

சதுர்தோ²ऽத்⁴யாய: ।

॥ வித்³யாஜ்ஞாநப்ரகரணம் ॥
கூ³ட⁴வித்³யா தப ஆநந்த்யாய ப்ரகாஶதே ॥ 4.1 ॥
கூ³ட⁴வ்ரத: ॥ 4.2 ॥
கூ³ட⁴பவித்ரவாணி: ॥ 4.3 ॥
ஸர்வாணி த்³வாராணி பிதா⁴ய ॥ 4.4 ॥
பு³த்³த்⁴யா ॥ 4.5 ॥
॥ ஆதி⁴காரிகம் அஸந்மாநசரிப்ரகரணம் ॥
உந்மத்தவதே³கோ விசரேத லோகே ॥ 4.6 ॥
க்ரு’தாந்நமுத்ஸ்ரு’ஷ்டமுபாத³தீ³த ॥ 4.7 ॥
உந்மத்தோ மூட⁴ இத்யேவம் மந்யந்தே இதரே ஜநா: ॥ 4.8 ॥
॥ ஆநுஷங்கி³கம் அஸந்மாநசரிப்ரகரணம் ॥
அஸந்மாநோ ஹி யந்த்ராணாம் ஸர்வேஷாமுத்தம:ஸ்ம்ரு’த: ॥ 4.9 ॥
இந்த்³ரோ வா அக்³ரே அஸுரேஷு பாஶுபதமசரத் ॥ 4.10 ॥
ஸ தேஷாமிஷ்டாபூர்தமாத³த்த ॥ 4.11 ॥
மாயயா ஸுக்ரு’தயா ஸமவிந்த³த ॥ 4.12 ॥
நிந்தா³ஹ்யேஷாநிந்தா³ தஸ்மாத் ॥ 4.13 ॥
நிந்த்³யமாநஶ்சரேத் ॥ 4.14 ॥
அநிந்தி³தகர்மா ॥ 4.15 ॥
ஸர்வவிஶிஷ்டோऽயம் பந்தா:² ॥ 4.16 ॥
ஸத்பத:² ॥ 4.17 ॥

குபதா²ஸ்த்வந்யே ॥ 4.18 ॥
அநேந விதி⁴நா ருத்³ரஸமீபம் க³த்வா ॥ 4.19 ॥
ந கஶ்சித்³ப்³ராஹ்மண: புநராவர்ததே ॥ 4.20 ॥
॥ தத்புருஷமந்த்ரப்ரகரணம் ॥
அத்ரேத³ம் ப்³ரஹ்ம ஜபேத் ॥ 4.21 ॥
தத்புருஷாய வித்³மஹே ॥ 4.22 ॥
மஹாதே³வாய தீ⁴மஹி ॥ 4.23 ॥
தந்நோ ருத்³ர: ப்ரசோத³யாத²த் ॥ 4.24 ॥

பஞ்சமோऽத்⁴யாய: ।

॥ யோகி³லக்ஷணம் ॥
அஸங்க:³ ॥ 5.1 ॥
யோகீ³ ॥ 5.2 ॥
நித்யாத்மா ॥ 5.3 ॥
அஜ: ॥ 5.4 ॥
மைத்ர: ॥ 5.5 ॥
அபி⁴ஜாயதே ॥ 5.6 ॥
இந்த்³ரியாணாமபி⁴ஜயாத் ॥ 5.7 ॥
ருத்³ர: ப்ரோவாச தாவத் ॥ 5.8 ॥
॥ ஶூந்யாகா³ரகு³ஹாப்ரகரணம் ॥
ஶூந்யாகா³ரகு³ஹாவாஸீ ॥ 5.9 ॥
தே³வநித்ய: ॥ 5.10 ॥
ஜிதேந்த்³ரிய: ॥ 5.11 ॥
ஷண்மாஸாந்நித்யயுக்தஸ்ய ॥ 5.12 ॥

பூ⁴யிஷ்ட²ம் ஸம்ப்ரவர்ததே ॥ 5.13 ॥
பை⁴க்ஷ்யம் ॥ 5.14 ॥
பாத்ராக³தம் ॥ 5.15 ॥
॥ யோக³பதா³ர்த²ப்ரகரணம் ॥ (யோக³விஷயக வஸ்து ப்ரகரணம்)

மாம்ஸமது³ஷ்யம் லவணேந வா ॥ 5.16 ॥
ஆபோ வாபி யதா²காலமஶ்நீயாத³நுபூர்வஶ: ॥ 5.17 ॥
கோ³த⁴ர்மா ம்ரு’க³த⁴ர்மா வா ॥ 5.18 ॥
அத்³பி⁴ரேவ ஶுசிர்ப⁴வேத் ॥ 5.19 ॥
ஸித்³த⁴யோகீ³ ந லிப்யதே கர்மணா பாதகேந வா ॥ 5.20 ॥
ரு’சமிஷ்டாமதீ⁴யீத கா³யத்ரீமாத்மயந்த்ரித: ॥ 5.21 ॥
ரௌத்³ரீம் வா ப³ஹுரூபீம் வா ॥ 5.22 ॥
அதோ யோக:³ ப்ரவர்ததே ॥ 5.23 ॥
ஓங்காரமபி⁴த்⁴யாயீத ॥ 5.24 ॥
ஹ்ரு’தி³குர்வீத தா⁴ரணாம் ॥ 5.25 ॥
ரு’ஷிர்விப்ரோ மஹாநேஷ: ॥ 5.26 ॥
வாக்³விஶுத்³த:⁴ ॥ 5.27 ॥
மஹேஶ்வர: ॥ 5.28 ॥
॥ து:³கா²ந்தப்ரகரணம் ॥
(.....) ॥ 5.29 ॥
ஶ்மஶாநவாஸீ ॥ 5.30 ॥
த⁴ர்மாத்மா ॥ 5.31 ॥
யதா²லப்³தோ⁴பஜீவக: ॥ 5.32 ॥
லப⁴தே ருத்³ரஸாயுஜ்யம் ॥ 5.33 ॥
ஸதா³ ருத்³ரமநுஸ்மரேத் ॥ 5.34 ॥

சி²த்த்வா தோ³ஷாணாம் ஹேதுஜாலஸ்ய மூலம் ॥ 5.35 ॥
பு³த்³த்⁴யா ॥ 5.36 ॥
ஸஞ்சித்தம் ॥ 5.37 ॥
ஸ்தா²பயித்வா ச ருத்³ரே ॥ 5.38 ॥
ஏக: க்ஷேமீ ஸந்வீதஶோக: ॥ 5.39 ॥
அப்ரமாதீ³ க³ச்சே²த்³து:³கா²நாமந்தம் ஈஶப்ரஸாதா³த் ॥ 5.40 ॥
॥ ஈஶாநமந்த்ரப்ரகரணம் ॥
அத்ரேத³ம் ப்³ரஹ்ம ஜபேத் ॥ 5.41 ॥
ஈஶாந:ஸர்வவித்³யாநாம் ॥ 5.42 ॥
ஈஶ்வர:ஸர்வபூ⁴தாநாம் ॥ 5.43 ॥
ப்³ரஹ்மணோऽதி⁴பதிர்ப்³ரஹ்மா ॥ 5.44 ॥
ஶிவோ மே அஸ்து ॥ 5.45 ॥
ஸதா³ ॥ 5.46 ॥
ஶிவ: ॥ 5.47 ॥
இதி ஶ்ரீலகுலீஶக்ரு’தம் பாஶுபதஸூத்ரம் ।
॥ ஶுப⁴ம் ॥

The prakaraNam-s pertain to the Kaundinya

Bhashya, and their placement occurs

with some differences amongst the various

publications. These have been marked here for

ease of reference.

Sutra 5.29 is reported as missing in some

publications, which therefore have the last Sutra

numbered as 5.47; while other publications have

concluding Sutra numbered as 5.46.

Encoded and proofread by Ruma Dewan

